
                                                                   
      R E P U B L I K A   E   S H Q I P Ë R I S Ë
KOMISIONERI PËR TË DREJTËN E INFORMIMIT DHE MBROJTJEN E TË DHËNAVE PERSONALE
 
Raport i monitorimit mbi performancën e produkteve/shpenzimeve 
Për vitin 2025    

Në mbështetje të Ligjit nr. 9936, datë 26.06.2008 “Për menaxhimin e sistemit buxhetor në Republikën e Shqipërisë”, i ndryshuar, Ligjit nr. 10296, datë 8.07.2010                                    “Për menaxhimin financiar dhe kontrollin”, i ndryshuar, Ligjit nr.115/2024 “Për buxhetin e vitit 2025”, Udhëzimit plotësues nr. 2, datë 24.01.20254 “Për zbatimin e buxhetit të vitit 2025”, Zyra e Komisionerit për të Drejtën e Informimit dhe Mbrojtjen e të Dhënave Personale (në vijim “Zyra e Komisionerit”), ka vijuar me monitorimin e zbatimit të buxhetit për periudhën janar-dhjetor 2025. Raporti pasqyron ecurinë e punës, nivelin e realizimit të objektivave, respektimin e afateve, si dhe identifikon masat e nevojshme për përmirësim të vazhdueshëm.

I. QËLLIMI I RAPORTIT 
Ky relacion ka për qëllim paraqitjen e ecurisë së treguesve të performancës të Zyrës së Komisionerit për periudhën raportuese, duke u fokusuar si në aspektin sasior financiar ashtu edhe në atë jo-financiar. Raporti synon të ofrojë një panoramë të qartë mbi ecurinë e zbatimit të buxhetit për vitin 2025, në funksion të përmbushjes se objektivave institucionale dhe ushtrimit të kompetencave ligjore, identifikimin e fushave që kërkojnë përmirësim, duke analizuar mospërputhjet, vonesat apo problematikat në zbatim. Monitorimi synon të evidentojë problematikat e hasura, të identifikojë shkaktarët e mosrealizimeve (nëse ka), si dhe të propozojë masa konkrete për rritjen e eficiencës dhe përmirësimin e performancës në periudhën pasuese. Ky relacion shërben si mjet për vlerësimin e progresit të arritur dhe për orientimin e veprimeve në periudhën e mbetur të vitit 2025, me synimin për të garantuar realizimin e plotë të objektivave të planifikuara. 

Misioni i Zyrës së Komisionerit është monitorimi dhe mbikëqyrja e zbatimit të kuadrit ligjor në fushën e të drejtës për informim, mbrojtjes së të dhënave personale, dhe të dhënave të hapura e ripërdorimit të informacionit të sektorit publik, për të siguruar ushtrimin efektiv të të drejtave në epokën digjitale duke nxitur autoritetet publike dhe kontrolluesit publik e privat në ndërtimin e besimit reciprok me qytetarët, i cili sjell përmirësimin e mentalitetit dhe kulturës së shoqërisë në respektim të të drejtave dhe lirive themelore të njeriut. Vizioni i Zyrës së Komisionerit është promovimi i një shoqërie që mban si vlera thelbësore garantimin e të drejtave dhe lirive themelore të njeriut, mbrojtjen e të dhënave personale, të drejtës për informim, dhe të dhënave të hapura, në funksion të transparencës, përgjegjshmërisë dhe llogaridhënies.

Objektivi kryesor në nivel strategjik është: Fuqizimi i funksionit mbikëqyrës/monitorues në funksion të zbatimit të kuadrit ligjor në fuqi, për garantimin e mbrojtjes së të dhënave personale dhe ruajtjen e privatësisë, në balancë me të drejtën informimit, duke garantuar qasje në informacion, transparencë dhe llogaridhënie maksimale.

Objektivat në nivelin operacional të Zyrës së Komisionerit për vitin 2025 ishin: 
 
· përmbushja e angazhimeve në kuadër të procesit të integrimit në Bashkimin Evropian nëpërmjet realizimit të objektivave që Zyra e Komisionerit ka në dokumente strategjikë kombëtare dhe ndërkombëtare; 
· garantimi i zbatimit të ligjit nr. 
· 124/2024 “Për mbrojtjen e të dhënave personale”  (në vijim “ligji nr.124/2024”) i cili përafron plotësisht Rregulloren e Përgjithshme Evropiane për Mbrojtjen e të Dhënave (GDPR) dhe Direktivën për përpunimin e të dhënave personale nga organet ligjzbatuese (Direktiva e Policisë). 
· zhvillimi i fushatave ndërgjegjësuese për zbatimin e ligjit nr.124/2024 me qëllim njohjen e qytetarëve si dhe kontrolluesit publik/privat me të drejtat dhe detyrimet e reja që burojnë nga ky ligj;
· hartimi i akteve nënligjore në zbatim të ligjit nr.124/2024;
· forcimi i kapaciteteve profesionale të stafit të Zyrës së Komisionerit si domosdoshmëri e modernizimit të kuadrit ligjor mbi të cilin ushtron veprimtarinë e saj me acquis të BE dhe akte të tjera ndërkombëtare si: 
· ligji nr. 45/2022 “Për ratifikimin e Konventës së Këshillit të Evropës “Për aksesin në dokumente zyrtare””;
· ligji nr. 49/2022 “Për ratifikimin e protokollit ndryshues të Konventës “Për mbrojtjen e individëve në lidhje me përpunimin automatik të të dhënave personale”;
· ligji nr. 119/2014 “Për të drejtën e informimit”, i ndryshuar me ligjin nr.78, datë 21.09.2023;
· ligji nr. 33/2022 “Për të dhënat e hapura dhe ripërdorimin e informacionit të sektorit publik”;
· ligji nr. 124/2024 “Për mbrojtjen e të dhënave personale”
· miratimi i projektligjit “Për krijimin e regjistrit të thirrjeve të pakërkuara”;
· komunikimi proaktiv me autoritetet publike për konsolidimin e kulturës së transparencës, forcimi i rolit dhe kapaciteteve të koordinatorit të të drejtës për informim dhe trajnimi periodik i koordinatorëve për të drejtën e informimit veçanërisht për trajtimin e çështjeve me interes publik në balancë me kufizimet për dhënien e informacionit;
· thellimi i mbikëqyrjes dhe monitorimi i zbatimit të ligjit për të drejtën e informimit, të ndryshuar, duke patur si qëllim rritjen e kontrollit mbi veprimtarinë e administratës publike si dhe garantimin e aksesit në informacion publik;
· verifikimi dhe mbikëqyrja e transparencës proaktive të autoriteteve publike, mbi zbatimin dhe përditësimin e Programit të Transparencës dhe Regjistrit të Kërkesave dhe Përgjigjeve;
· aktivitete ndërgjegjësuese/njohëse në zbatim të ligjit nr. 119/2014 “Për të drejtën e informimit”, i ndryshuar (në vijim “LDI”) dhe ligjit nr. 33/2022 “Për të dhënat e hapura dhe ripërdormin e informacionit të sektorit publik” (në vijim “ligji nr.33/2022”)
· komunikimi proaktiv me kontrolluesit publikë/privatë për konsolidimin e kulturës mbi qasjen e re të tyre përsa i përket garantimit efektiv të sigurisë së informacionit (SMSI) në proceset përpunuese;
· zgjerimi i rrjetit të nëpunësve për mbrojtjen e të dhënave personale dhe forcimi i kapaciteteve profesionale për përmbushjen e detyrimeve ligjore;
· aplikimin për përfitimin e projekteve nga programe të asistencës nga fondet IPA të BE dhe/ose donatorë të tjerë, në funksion të rritjes së kapaciteteve profesionale dhe për ndërgjegjësimin e grupeve të interesit. 
· roli aktiv në kuadër të organizmave ndërkombëtare ku Zyra e Komisionerit është anëtare, si dhe me autoritetet homologe në të dy fushat e përgjegjësisë; 
Treguesit e performancës, janë matësit që përdoren për të vlerësuar ecurinë e institucionit në raport me objektivat strategjikë dhe operacionalë. Në mënyrë të detajuar listohen si më poshtë: 
Në nivel strategjik
   
· Përqindja/Numri i vendimeve të Komisionerit të lëna në fuqi nga gjykata kundrejt totalit.
Në nivel operacional

· Përqindja e numrit të Autoriteteve Publike me program transparence të publikuar, sipas formatit të miratuar nga Komisioneri dhe të përditësuar me informacion në raport me totalin.
· Niveli i zbatimit të akteve të Komisionerit mbi të drejtën e informimit në raport me totalin.  
· Niveli i zbatimit të akteve të Komisionerit për mbrojtjen e të dhënave të zbatuara, në raport me totalin.
· Përqindja e grave në poste drejtuese në raport me totalin e posteve drejtuese në shërbimin civil në KDIMDP.

· METODOLOGJIA E RAPORTIMIT 
Monitorimi është kryer mbi bazën e treguesve të përcaktuar në planin e performancës, duke përfshirë treguesit sasiorë dhe cilësorë. Janë përdorur formatet e raportimit periodik nga strukturat duke zhvilluar analiza krahasuese me periudhat e mëparshme për të vlerësuar progresin. Me Ligjin nr.115/2024 “Për Buxhetin e vitit 2025”, është miratuar buxheti i shtetit për vitin 2025, pjesë e së cilës është edhe buxheti për grupin buxhetor (89) Komisioneri për të Drejtën e Informimit dhe Mbrojtjen e të Dhënave Personale. Fondet buxhetore të këtij grupi janë miratuar për Programin 01110 “Planifikim, menaxhim dhe administrim”, i cili përfshin fondet për funksionimin e veprimtarisë së institucionit. 
· Programi - “Menaxhim, Administrim, Planifikim”
Qëllimi kryesor i këtij programi është të nxisë përputhshmërinë e sektorit publik dhe privat me mbrojtjen e të dhënave personale dhe të drejtën e informimit, garantimi i zbatimit të së drejtës për informim dhe mbrojtjes së të dhënave personale dhe ruajtjen e privatësisë, nëpërmjet:
· monitorimit të punës së autoriteteve publike gjatë zbatimit të ligjit për të drejtën e informimit dhe ligjit për të dhënat e hapura dhe ripërdorimin e informacionit publik, si dhe ligjit për njoftimin dhe konsultimin publik, monitorimi i transparencës proaktive, nxitje dhe sensibilizim për cështje të së drejtës për informim dhe të të dhënave të hapura dhe ripërdorimin e informacionit publik, kryerjes së sondazheve, kryerjen e trajnimeve, dhënies së rekomandimeve, bashkëpunimit me autoritetet publike, shqyrtimin e ankesave, kryerjes së inspektimeve, nxjerrjen e vendimeve, deri në vendosje të sanksioneve për shkelje të konstatuara etj. 
· shqyrtimin e ankesave të shtetasve të cilët pretendojnë se u është cenuar e drejta për mbrojtjen e të dhënave personale, kryerjen e hetimeve administrative pranë kontrolluesve publik/privat në lidhje me to, mbikëqyrjen dhe garantimin e sigurisë së sistemeve dhe databazave në Zyrën e Komisionerit, mbikëqyrjen e zbatimit të kuadrit ligjor mbi përpunimin e të dhënave personale nga autoritetet kompetente për parandalimin dhe ndjekjen e veprave penale dhe sigurisë publike etj, në bazë të të cilave Komisioneri ushtron vendimmarrjen e tij. 
· menaxhimit me efektivitet dhe korrektësi i fondeve buxhetore të KDIMDP.

II. INFORMACIONI BUXHETOR/PERFORMANCA BUXHETORE
Menaxhimi i fondeve buxhetore është realizuar në përputhje me legjislacionin në fuqi, parimet e transparencës, eficensës dhe disipilinës financiare. Buxheti i miratuar për vitin 2025, synonte mbështetjen e veprimtarisë institucionale dhe përmbushjen e detyrimeve që rrjedhin nga legjislacioni dhe kompetencat e ngarkuara. Fondet buxhetore u planifikuan dhe akorduan sipas programeve dhe zërave përkatës të shpenzimeve korrente dhe kapitale. Ky raportim paraqet analizën e zbatimit të buxhetit për vitin 2025, në përputhje me ligjin për buxhetin dhe programimin buxhetor të miratuar. Raporti synon të pasqyrojë nivelin e realizimit të shpenzimeve, ecurinë e përdorimit të fondet publike, në funksion të realizimit të misionit dhe objektivave konkrete për vitin aktual buxhetor si dhe faktorët që kanë ndikuar në zbatimin e buxhetit gjatë vitit. Ndërkohë ky raportim shërben si një pasqyrë e rëndësishme përmes së cilës, synohet lidhja midis kostove buxhetore me produktet dhe treguesit kyç të performancës (KPI), si forma më e mirë e buxhetimit dhe vlerësimit financiar të ecurisë së institucionit në këtë këndvështrim. 
Në aspektin jo-financiar, Zyra e Komisionerit ka trajtuar me sukses shumicën e kërkesave dhe ankesave brenda afateve ligjore, duke respektuar standardet e transparencës dhe shërbimit. Numri i inspektimeve, vendimeve dhe akteve të miratuara është në përputhje me planin e përcaktuar. Janë organizuar gjithashtu disa takime dhe trajnime të brendshme për forcimin e kapaciteteve të stafit.

Buxheti i akorduar për programin “Menaxhim, Administrim, Planifikim”, kishte në bazë të tij Deklaratën e Politikës (DPP) të hartuar gjatë proçesit të PBA tre vjeçar, program i cili konsiston në mbështetjen me fonde buxhetore të realizimit të misionit që ka Zyra e Komisionerit. Institucioni edhe pse nuk është përfshirë në modulin e monitorimit në AFMIS ka përgatitur raportimin dhe vlerësimin e treguesve të performancës/produkteve të synuar me treguesit faktik të realizuar, në zbatim të Udhëzimit të MFE nr. 14, datë 30.05.2023 “Për procedurat standarde të monitorimit të buxhetit në njësitë e qeverisjes Qendrore”. 

II.1 Tabela e përmbledhur e planifikimit buxhetor sipas programit. 
Sistemi i menaxhimit financiar dhe kontrollit, është ngritur dhe mbështetet në Ligjin nr.10296, datë 8.07.2010 “Mbi menaxhimin financiar e kontrollin”, i ndryshuar si dhe në parimet e menaxhimit të fondeve publike me efektivitetet, transparencë, ekonomi dhe efiçensë. Realizimi buxhetor ka qenë në përputhje me planin mujor dhe vjetor, duke arritur mbi 88.4% të planit të miratuar. Ekzekutimi i buxhetit gjatë vitit 2025, është ndjekur në mënyrë të vazhdueshme dhe është realizuar duke respektuar parimet e ligjshmërisë, eficensës, transparencës dhe efektivitetit. Janë ndërmarrë masa për monitorimin e shpenzimeve dhe respektimin e kufijve buxhetorë duke synuar përdorimin racional të buxhetit. Në përfundim menaxhimi i fondeve buxhetore gjatë vitit raportues ka qenë i qëndrueshëm dhe i kontrolluar, duke kontribuar në ruajtjen e disiplinës financiare, rritjen e eficensës dhe forcimin e qëndrueshmërisë financiare të institucionit. 
Në mbështetje të Ligjit nr.115/2024 “Për buxhetin e vitit 2025”, dhe në vijim të udhëzimeve të Ministrit të Financave dhe Ekonomisë nr. 9, datë 20.07.2018, “Procedurat standarde të zbatimit të buxhetit” i ndryshuar, akteve Normative  për ndryshim të  buxhetit gjatë vitit 2025, Udhëzimit plotësues nr.2, datë 24.01.2025 “Për zbatimin e buxhetit të vitit 2025”, së bashku me ndryshimet gjatë vitit për kategori shpenzimesh, fondet e planifikuara për përdorim, kanë qenë në total  në vlerën 159.450 (mijë lekë), përfshirë këtu edhe fondin e veçantë. Struktura e elementëve buxhetorë në kategoritë kryesore paraqitet si më poshtë:
	
Llog.
Ekonomike
	Përshkrimi
	Plani  i buxhetit për vitin 2025
(në mijë lekë), i ndryshuar


	600
	Shpenzime për paga 
	97.140

	601
	Kontrib. Sig. Shoq& Shënd.
	15.330

	602
	Mallra dhe shërbime të tjera
	32.740

	605
	Transferta korente jashtë vendit
	     150 

	606
	Transf. për Buxh. Fam. & Individ/Fondi i veçantë
	     1.090 

	230-231
	Shpenzime kapitale
	13.000 

	      18 AD 102
	Paisje zyre, elektronike/kompjuterike  
	 5.000

	 25AC501   
	Dixhitalizim i programeve  të Transperencës 
	8.000

	
	T o t a l i
	159.450


  
Vlera e mbartur nga viti 2024, sipas artikujve buxhetore me burim financimi donacionet/sponsorizimet të trashëguara për vitin 2025, konfirmuar nga dega e thesarit sipas shkresës nr. 649 prot, datë 13.02.2025, paraqitet si më poshtë:
· Shpenzime operative në vlerën 1.460.170 lekë
· Shpenzime kapitale në vlerën 17.370.119 lekë
Gjatë vitit 2025, plani i të ardhurave të trashëguara për përdorim sipas zërave buxhetorë ka ndryshuar, ndërkohë që gjatë vitit ka patur edhe përdorime të tij. Vlera e trashëguar për vitin 2026, konfirmuar edhe me situacionin janar- dhjetor 2025 paraqitet si vijon:
· Shpenzime operative në vlerën 5.043.390 lekë;
· Shpenzime kapitale në vlerën 12.370.119 lekë 
II.2 Performanca financiare në nivelin e programit buxhetor 

Përsa i përket realizimit për vitin  2025 krahasuar me buxhetin vjetor të miratuar rezulton se janë shpenzuar 140.904 (në mijë lekë), ose përqindja e realizimit paraqitet në total në masën 88.4 %. Tabela e mëposhtme pasqyron peshën specifike në %, të çdo kategorie shpenzimesh, përkundrejt totalit të buxhetit, si dhe ajo e realizimi në % dhe vlerë, për secilën kategori shpenzimesh, përkundrejt buxhetit të akorduar.  

TABELA E AKORDIMIT TË BUXHETIT DHE REALIZIMIT  
Periudha Janar–Dhjetor  2025  		   000 / lekë
	Nr.
	EMËRTIMI
	PLAN VJETOR 2025, i ndryshuar 
	PËRQINDJE KUNDREJT TOTALIT
	FAKT VJETOR   
	PËRQINDJE REALIZIMI KUNDREJT PLANIT VJETOR

	1
	Paga
	97.140
	63.1 %
	96.610
	99.4    %

	2
	Sigurime shoqërore
	15.330
	9.9  %
	14.966
	97.6  %

	3
	Mallra e shërbime të tjera
	32.740
	19.3%
	28.472
	87 %

	4
	Investime
	13.000
	7.4 %
	
	0 %

	5
	Transferta te buxhetet familjare
	1.090
	0.1%
	749
	68.7   %

	6
	Kuotizacion
	150
	0.1 %
	108
	72  %

	
	Totali  
	159.450
	100 %
	140.904
	   88.4  %


 
· Fondi i përgjithshëm i pagave dhe i sigurimeve shoqërore. 
Shpenzimet për personelin kanë zenë peshën kryesore të buxhetit duke garantuar pagesën e rregullt të pagave, kontributeve të sigurimeve shoqërore dhe detyrimeve të tjera që rrjedhin nga marrëdhëniet e punës. Nga fondi i përgjithshëm buxhetor i planifikuar për vitin 2025, për periudhën e raportuar Zyra e Komisionerit ka shpenzuar vlerën buxhetore 111.576 (në mijë lekë). Është realizuar buxheti për vitin 2025,  në masën 99.2 %, kundrejt planit vjetor per kete grup shpenzimi.  Fondi i përgjithshëm i pagave si dhe i sigurimeve shoqërore, është realizuar në përputhje me strukturën organizative, numrin faktik të punonjësve brenda apo jashtë saj. Struktura dhe organigrama e kësaj Zyre, ka ndryshuar me Vendimin e Kuvendit të Shqipërisë nr. 24/2023 “Për disa shtesa e ndryshime në Vendimin nr. 86/2018 “Për miratimin e strukturës, organikës dhe klasifikimit të pagave të Komisionerit për të Drejtën e Informimit dhe Mbrojtjen e të Dhënave Personale”, i ndryshuar, i cili ka 60 punonjës, efektet e kësaj strukture kanë nisur në Janar 2024. Në këtë grup shpenzimi është përfshirë mbulimi financiar për paga dhe sigurime të punonjësve me kontratë të përkohshme, referuar VKM-së nr.19, datë 09.01.2025 “Për përcaktimin e numrit të punonjësve me kontratë të përkohshme, për vitin 2025, në Njësitë e Qeverisjes Qendrore”, për plotësimin e nevojave të punës të këtij institucioni, sipas emërtesave dhe pozicioneve të miratuara. Pagesat për paga, sigurime shoqërore dhe përfitimet e tjera ligjore janë kryer rregullisht, pa krijuar detyrime të prapambetura. 	

· Fondi për Shpenzime Korrente (602-606),  paraqet dinamika të ndryshme sipas nevojave dhe ritmit të  procedurave të prokurimit.  
Për vitin 2025 ky grup shpenzimi është realizuar në vlerën 29.329 (në mijë) lekë ose 86% e fondit të planifikuar vjetor.
Shpenzimet në këtë grup kanë konsistuar në mbulimin e shërbimeve utilitare dhe jo vetëm si më poshtë vijon:  
· Shlyerjen e detyrimeve ndaj shtetit, si detyrime energji elektrike, ujë, shërbime bankare, postare e telefonike etj; 
· Shpenzime në funksion të mbarëvajtjes institucionale, si shërbimi i ruajtjes me kamera të ambjenteve të institucionit, mirëmbajtje mjete transporti, sigurim godine e mjete transporti, shpenzime administrative të ndryshme rutinore në funksion të veprimtarisë;   
· Shpenzime të mbulimit financiar të aktiviteteve brenda apo jashtë vendit të planifikuara;
· Shpenzime te orientuara drejt trajnimeve apo pjesëmarrje  për rritjen e kapaciteteve  profesionale dhe përmirësimit të proceseve të punës, brenda kufijve buxhetorë të miratuar; 
· Shpenzime për mirëmbajtjen e sistemeve/platformave të instaluara softëere, databazës shtetërore të regjistrit të kërkesave dhe përgjigjeve implementimit të infrastruturës së qendërzuar dhe të tjera të kontraktuara gjatë vitit, por edhe angazhime nga viti 2024; 
· Shpenzimet për aktivitetin kryesor te ketij viti Konferenca e VII Kombëtare për të Drejtën e Informimit. 

Gjatë kësaj periudhe raportimi janë zhvilluar 33 procedura prokurimi, të gjitha të sukseshme me fitues dhe plotësim kërkesash. Sipas kushteve të kontratave të lidhura me furnitorë/shërbime, pagesat janë përmbyllur suksesshëm me fondet e vitit 2025, pa detyrime të prapambetura, por vetëm obligime kontraktuale 3- vjecare. Gjithashtu në këtë zë shpenzimi janë përfshirë detyrimet e kuotizacioneve të përvitshme ndërkombëtare, ku Zyra e Komisionerit është anëtare me të drejta të plota. Fondi i veçantë është një tjetër zë shpenzimi, i akorduar per motivimin e punonjësve gjatë vitit për shkaqe ligjore sipas përcaktimeve në legjislacionet në fuqi (dalje në pension, ndihma të menjëhershme etj), realizimi i të cilës ka ndikuar në rezultatin e përgjithshëm. Mosrealizimi i plotë i shpenzimeve operative gjatë viti raportues, nuk lidhet me mungesë zbatimi apo vonesa proceduriale, por është rezultat i menaxhimit të kujdesshëm financiar, efekteve pozitive nga zhvillimi i procedurave të rregullta dhe konkurruese të prokurimit, të cilat kanë siguruar konkurencë efektive duke cuar në nënshkrimin e kontratave me cmime të favorshme për institucionin. Ky nivel realizimi nuk lidhet me mungesë nevojash për shpenzime, por pasqyron përdorimin ekonomik, eficent dhe efektiv të fondeve publike, në përputhje me parimet e menaxhimit financiar dhe kontrollit. 

· Fondi për shpenzime Kapitale (zëri 231), për periudhën e raportimit mbetet i papërdorur duke arsyetuar situatën e ecurisë së shpenzimeve të kësaj kategorie/grupi.  
Me ligjin nr. 115/2024 “Për Buxhetin e vitit 2025”, Zyrës së Komisionerit i janë akorduar fondet e investimeve sipas projekteve:
· Projekti nën emertesën “Blerje pajisje zyre/ Kompjuterike/elektronike/vegla e instrumente”, me kod Produkti 18 AD 102, në vlerën 1.000.000 lekë 
· Projektin nën emertesën “Dixhitalizimi i Programeve të Transparencës”, me kod produkti 25 AC 501, në vlerën 8.000.000 lekë (Fond i Ngrirë)  
Me shkresën nr. 9326/1, datë 29.07.2025, të Ministrisë së Financave, protokolluar me tonën nr.1781/1, datë 31.07.2025 “Mbi zbatimin e Aktit Normativ Nr.6, date 11.06.2025”, është miratuar shtesa e fondeve për investime në vlerën 4.000.000 lekë dhe ridetajimi e aktivizimi i tyre në dy projekte me vlerat konkrete:

· Projekti 18 AD 102 “Blerje pajisje zyre/kompjuterike/elektronike/vegla e pajisje”, në vlerën 5.000.000 lekë 
· Projekti 25AC501 “Dixhitalizimi i Programeve të Transparencës”, në vlerën 8.000.000 lekë
Në kuadër të zbatimit të buxhetit të miratuar për vitin 2025, Zyra e Komisionerit ka realizuar një procedurë prokurimi për investim, me projektin “Blerje pajisje zyre/kompjuterike/elektronike/vegla e pajisje”, e cila ka përfunduar me sukses nga ana procedurale dhe kontraktuale, në vlerën 4.686 ( në mijë)  lekë në përputhje me legjislacionin në fuqi dhe planin e miratuar. Në këtë projekt u përfshinë pajisjet për shpenzime administrative kapitale (kompjuter, lap- top) si dhe pajisjet e dedikuara për funksionimin e softëer-it “Dixhitalizimi i Programit të Transparencës”. Procedura e prokurimit është zhvilluar brenda afateve ligjore dhe kontrata është lidhur brenda vitit buxhetor 2025. Shërbimi/furnizimi është realizuar sipas kushteve kontraktore dhe dokumentacioni i plotë financiar dhe justifikues për pagesë është dorëzuar në kohë nga Zyra e Komisionerit në cilësinë e AK brenda afateve ligjore pranë Degës së Thesarit, konkretisht në datë 22.12.2025, në përputhje me legjislacionin në fuqi për menaxhimin financiar dhe kontrollin. Dega e Thesarit ka kryer kontrollin përkatës dhe ka nënshkruar elektronikisht dokumentin financiar, duke konfirmuar vlefshmërinë dhe ligjshmërinë e detyrimit. Moslikuidimi i pagesës nuk ka ardhur si rezultat i mungesës së fondeve, vonesave nga autoriteti kontraktor, apo mungesës së dokumentacionit. Procedura e ekzekutimit final të pagesës për dërgimin për miratim në Ministrinë e Financave dhe kalimin e saj në llogarinë e subjektit të Kontraktuar, nuk është ekzekutuar brenda mbylljes së vitit buxhetor 2025 për shkak të problematikave procedurale dhe gabimeve administrative nga Dega e Thesarit (mosprocesim brenda brenda afatit të mbylljes së vitit financiar). Në përputhje me Ligjin nr. 9936/2008 “Për menaxhimin e sistemit buxhetor në RSH”, i ndryshuar, si dhe Ligjin nr. 10296/2010 “Për menaxhimin financiar dhe kontrollin”, i ndryshuar, ekzekutimi i pagesave për shpenzime të angazhuara ligjërisht 
përbën përgjegjësi të strukturave të Thesarit, pas paraqitjes së dokumentacionit të rregullt nga institucioni shpenzues. Si pasojë, në terma financiarë investimi rezulton i parealizuar financiarisht në raportim, duke krijuar një pasqyrim të pasaktë të realizimit të investimeve për vitin 2025, detyrim të prapambetur, të papaguar brenda vitit buxhetor për një investim të kryer dhe të përfunduar, por të angazhuar për vitin 2026, duke reflektuar një mosshpenzim formal, megjithëse detyrimi financiar është krijuar ligjërisht, për të cilin institucioni ynë nuk mban përgjegjësi procedurale apo financiare për moslikuidimin në kohë. Në përfundim, ky detyrim  nuk lidhet me mungesë planifikimi, menaxhimi apo nga veprimtaria apo mosveprimi i Zyrës së Komisionerit, por nga një problem procedural në fazën e ekzekutimit të pagesës nga struktura  përgjegjëse, Dega e Thesarit Tiranë, për likujdimin e shpenzimeve buxhetore. Institucioni ka dokumentuar plotësisht këtë situatë për qëllime transparence dhe raportimi korrekt. 

Ndërsa për projektin “Dixhitalizimi i Programeve të Transparencës”,  informojmë se  mosrealizimi i këtij investimi, nuk lidhet me mungesë planifikimi apo menaxhimi buxhetor,   por është rezulat i  faktorëve  proceduralë dhe kohorë që ndikuan në ecurinë e procesit të prokurimit.  Procedura përkatëse e prokurimit filloi brenda afateve ligjore, por zhvillimi i saj për shkak të vonesave të krijuara nga akordimi i fondeve buxhetore,  të cilat u mundësuan me shkresën nr. 9326/1, datë 29.07.2025, të Ministrisë së Financave, protokolluar me tonën nr.1781/1, datë 31.07.2025 “Mbi zbatimin e Aktit Normativ Nr.6, datë 11.06.2025”, dhe riaktivizimin e fondit të ngrirë “Dixhitalizimi i Programeve të Transparencës”, me vlerën 8.000.000 lekë, dhe për shkak të ushtrimit të së drejtës së ankimimeve administrative, ndikuan në vonesën e përfundimit të saj,  duke krijuar pamundësi për zbatim efektiv të investimit brenda periudhës së mbetur të vitit financiar. Në këto kushte, procedura e prokurimit u anulua, duke shmangur lidhjen e një kontrate që nuk do të mund të realizonte ofrimin e shërbimit, përmbylljen/dorëzimin e tij, e për rrjedhojë pamundësinë e gjenerimit të faturës së fiskalizuar brenda vitit 2025. Fondet publike nuk janë shpenzuar, duke  ruajtur disiplinën buxhetore dhe respektimin të plotë të kuadrit ligjor dhe parimeve të menaxhimit financiar dhe kontrollit.   

IV. Performanca jo financiare e programit buxhetor, sipas treguesve dhe produkteve  

IV.1 Performanca e produkteve të programit 

Produkti i Programit 0110, në shpenzime operative është: Mbikëqyrje/inspektime të kryera & ankesa të trajtuara, ku parashikimi ishte nr. 2000, veprime në total të ndara në nënprodukte   

· E drejta e informimit: 
· Autoritetet Publike me programe dhe transparencë të plotë
Sigurimi i Transparencës së veprimtarisë së Autoriteteve Publike, nëpërmjet realizimit të proceseve të monitorimit/mbikëqyrjes së elementëve të ndryshëm të zbatimit të ligjit për të drejtën e informimit, të autoriteteve publike etj;  
· Trajtim i ankesave brenda afateve dhe (kthim përgjigje/inspektime/vendime, kryesisht në bazë të ankesave).
Ankesa të trajtuara në kuadër të parashikimeve të Ligjit nr.119/2014 “Për të Drejtën e Informimit”, i ndryshuar, Ligjit “Për njoftimin dhe konsultimin publik”, si dhe Ligjit “Për të dhënat e hapura dhe ripërdorimin e informacionit të sektorit publik”, për të cilat kryhen nje sërë aktivitetesh si hetime të kryera, seanca dëgjimore të zhvilluara si dhe Vendimmarrje etj
· Mbrojtja e të dhënave personale 
· Mbikëqyrje dhe inspektime.
Nëpërmjet procedurave për realizimin e këtij produkti do të bëhet e mundur minimizimi i rrezikut të cënimit të privatësisë dhe mbrojtjes së të dhënave personale; Ndërgjegjësimi dhe disiplinimi i kontrolluesve; Krijimi i praktikës së mirë për kontrolluesit. 
· Ankesa të trajtuara
Trajtimi në kohë i ankesave të ardhura nga subjektet e të dhënave personale, në kuadër të ligjshmërisë së përpunimit të të dhënave personale etj. 

· Analiza e treguesve 
Mbikëqyrja e zbatimit të Ligjit nr. 119/2014 “Për të drejtën e informimit”, i ndryshuar, është kryer nëpërmjet monitorimit të elementëve të ndryshëm të ligjit si p.sh. numri i autoriteteve publike që kanë hartuar programet e transparencës, koordinatorë të caktuar nga autoritetet publike, përditësimi i regjistrit të kërkesave dhe përgjigjeve, numri i ankesave të shqyrtuara, hetimet e kryera, seanca dëgjimore të zhvilluara si dhe vendimet e dhëna. Produktet kryesore janë:
Nënprodukti A: Trajtim i ankesave brenda afateve (kthim përgjigje/inspektime/vendime, kryesisht në bazë të ankesave (i ndryshuar), rreth 1100+-)Transparenca proaktive përbën një shtyllë thelbësore të mirëqeverisjes, duke forcuar kulturën e përgjeshmërisë dhe llogaridhënies, si dhe duke mundësuar pjesëmarrje sa më të gjerë të publikut në proceset vendimarrëse. Gjatë vitit 2025, në zbatim të ligjit nr.119/2014 “Për të drejtën e informimit”, i ndryshuar, Urdhrit nr. 211/2018 “Për miratimin e Programit model të Transparencës së njësive të vetëqeverisjes vendore” dhe Urdhrit nr. 187/2020 “Për miratimin e Programit model të Transparencës të rishikuar”, i ndryshuar, Zyra e Komisionerit ka zhvilluar monitorimin e faqeve zyrtare të të gjitha autoriteteve publike, në kuptim të nenit 2, pika 1 të ligjit për të drejtën e informimit. Zyra e Komisionerit ka realizuar monitorimin e zbatimit të ligjit për të drejtën e informimit, duke shqyrtuar jo vetëm ankesat e depozituara, por duke kryer gjithashtu inspektime, seanca dëgjimore si dhe duke marrë vendime urdhërimi apo sanksionimi sipas ligjit për rastet kur është konstatuar refuzim i padrejtë i vënies në dispozicion të informacionit. Gjatë vitit 2025 u administruan 861 ankesa, si dhe u vijua me shqyrtimin administrativ të 36 procedurave të mbartura nga viti 2024, duke e çuar numrin total në 897 ankesa. Këto të dhëna tregojnë një rënie të lehtë të numrit të ankesave krahasuar me vitet e mëparshme çka mund të lidhet me përmirësimin gradual të transparencës proaktive të autoriteteve publike. Për aq sa mund të identifikohet, ndaj institucioneve qendrore dhe atyre të varësisë u depozituan rreth 385 ankesa, për njësitë e vetëqeverisjes vendore rreth 293 ankesa dhe ndaj autoriteteve publike të tjera 183 ankesa. Për vitin 2025 pjesa më e madhe për mosdhënie informacioni i përket institucioneve qëndrore dhe atyre të varësisë në raport me autoritetet e tjera publike. Nga 897 ankesa të trajtuara, për 525 raste informacioni/dokumentacioni i kërkuar u është vënë në dispozicion ankuesve gjatë procesit të shqyrtimit administrativ nga ana e Zyrës së Komisionerit. Ndërkohë, institucioni është shprehur me 33 vendime për 34 ankesa. Nga këto, janë dhënë 20 vendime urdhërimi për dhënie informacioni, 11 vendime rrëzimi dhe 2 vendime me sanksion administrativ, gjobë. Nga numri total i ankesave, 201 kanë rezultuar jashtë objektit të ligjit. Këto ankesa lidhen kryesisht me çështje me natyrë individuale ose me aspekte të rregulluara nga ligje të tjera specifike për të cilat qytetarët i janë drejtuar Zyrës së Komisonerit, me shpresën për të gjetur zgjidhje. Pavarësisht se këto ankesa nuk përfshihen në objektin e drejtëpërdrejtë të vëprimtarisë së Komisionerit, institucioni është përpjekur t’i adresojë pranë autoriteteve përkatëse duke ndërgjegjësuar, rekomanduar dhe nxitur këto institucione që ti trajtojnë me objektivitet dhe në përputhje me legjislacionin në fuqi. Në këtë kategori përfshihen dhe pyetjet apo kërkesat për pronocim publik kryesisht nga gazetarë, për të cilat Zyra e Komisionerit ka theksuar shpesh herë që duhet të ketë një rregullim të posaçëm ligjor. Po ashtu, rezultojnë 25 ankesa të refuzuara bazuar në kufizimet e ligjit, 72 ankesa të paraqitura jashtë afatit, 16 të paplota, si dhe 24 të tjera të mbartura për shqyrtim në vitin 2026. Si pjesë e procesit të shqyrtimit administrativ për ankesat e depozituara, u zhvilluan 13 inspektime pranë autoriteteve publike dhe 9 seanca dëgjimore. Këto shifra tregojnë ecuri shumë pozitive të trajtimit dhe tendencës së   përmirësimit të treguesve të transparencës proaktive të autoriteteve publike, pasi qytetarët kanë marrë përgjigje pozitive lidhur me ankesat e trajtuara. Në zbatim të ligjit nr.119/2014 “Për të drejtën e informimit”, i ndryshuar, Zyra e Komisionerit ka vijuar punën për mbikëqyrjen dhe garantimin e të drejtës për akses në informacion publik, duke u mbështetur në vendosjen e balancës dhe respektimin e parimit të proporcionalitetit. Gjatë vitit 2025 është vërejtur një interes i qëndrueshëm dhe i zgjeruar i publikut apo grupeve të interesit për akses në informacion publik, veçanërisht në çështjet që lidhen me funksionimin e autoriteteve publike, përdorimin e fondeve publike, si dhe tema me ndikim të drejtpërdrejtë social, ekonomik dhe mjedisor. 
Në tërësi Nënprodukti A: 1100 (897 ankesa të trajtuara + 13 inspektime) realizuar rreth 83% të planifikimit vjetor. Krahasuar me të njejtën periudhë të vitit të kaluar ka një rënie të numrit të ankesave, çka tregon qartë plotësimin e kërkesave për informacion të qytetarëve nga Autoritet Publike.  

Nënprodukti B- Monitorim i Autoriteteve Publike me programe transparencë (367 +- 78 monitorime).
Në mars 2025, Zyra e Komisionerit miratoi Planin e Monitorimit dhe Mbikëqyrjes për Transparencën Proaktive (nr. 974 Prot., datë 13.03.2025), për vitin 2025. Bazuar në këtë plan u monitoruan 41 autoritete publike lidhur me verifikimin e përmbushjes së detyrimeve, duke u mbështetur në të dhënat e dy indekseve: “Indeksi i Transparencës Proaktive i Autoriteteve Qendrore dhe të Varura Publike” dhe “Indeksi i Transparencës Proaktive për Njësitë e Vetëqeverisjes Vendore” për vitin 2024, konkretisht për ato autoritete që ishin klasifikuar deri në 6 pikë (të kategorizuara si me transparencë proaktive “të ulët” ose “të pamjaftueshme”). Gjithashtu, u monitoruan 25 autoritete publike për verifikimin e përmbushjes së detyrimeve që rridhnin nga 25 rekomandime të miratuara nga Komisioneri gjatë vitit 2024. Në përputhje me planin e sipërcituar, për secilin monitorim u hartua një raport përkatës dhe iu përcoll Komisionerit. Si rezultat i gjetjeve dhe bazuar në Planin e Monitorimit, gjatë periudhës raportuese viti 2025, u zhvilluan 51 hetime administrative lidhur me detyrimin për publikimin dhe përditësimin e informacionit në kuadër të programeve të transparencës së 51 autoriteteve publike. Komisioneri ka konstatuar mospërmbushje të detyrimeve ligjore dhe për rrjedhojë ka vendosur 12 sanksione administrativ me gjobë. Në të gjitha rastet janë sanksionuar titullarët e autoriteteve publike, të cilët janë përgjegjës për moszbatimin/mospërditësimin e Programit të Transparencës. Vendimet janë publikun në faqen zyrtare të Zyrës së Komisionerit në lidhjen https://idp.al/vendime-2025-informimi/. Gjithashtu, gjatë kësaj periudhe Zyra e Komisionerit miratoi 12 rekomandime me synim zbatimin e Ligjit nr. 119/2014 “Për të drejtën e informimit”, i ndryshuar, si dhe rritjen e transparencës proaktive të qendrave spitalore/spitaleve rajonale në mbarë vendin. Bazuar në nenin 24/1 të ligjit nr. 119/2014 “Për të drejtën e informimit” i ndryshuar “Autoritetet publike bashkëpunojnë me Komisionerin duke i siguruar të gjithë informacionin që ai kërkon për përmbushjen e detyrave. Autoritetet publike raportojnë çdo vit, jo më vonë se data 31 e muajit janar të vitit pasardhës, pranë Komisionerit lidhur me veprimtarinë për zbatimin e kërkesave të këtij ligji, sipas formatit të miratuar nga Komisioneri”. Ky rregullim i shërben kontrollit që Komisioneri ushtron mbi autoritetet publike, evidentimit të problematikave për zbatimin e ligjit, si dhe rritjes së përgjegjshmërisë së autoriteteve publike. Bashkëpunimi i autoritetit publik me Komisionerin përbën një nga aspektet më të rëndësishme në drejtim të garantimit të së drejtës për informim dhe përmbushjen e qëllimit të ligjit. Zyra e Komisionerit miratoi Urdhrin nr. 209, datë 13.12.2024 “Për Miratimin e Formatit të Raportimit të Autoriteteve Publike për Vitin 2024 “Mbi Zbatimin e Kërkesave të ligjit për të Drejtën e Informimit”. Me qëllim përmbushjen e këtij detyrimi, gjatë muajit janar 2025, Zyra e Komisionerit dërgoi pranë të gjithë koordinatorëve për të drejtën e informimit formularin e raportimit të të dhënave të kërkesave për informacion të marra gjatë vitit 2024. Në fund të procesit, Zyra e Komisionerit u mblodhën 351 raportime nga ana e autoriteteve publike. Të dhënat kryesore të raportimit u publikuan në raportin vjetor të aktivitetit të Zyrës së Komisionerit për vitin 2024. Gjatë kësaj periudhe është regjistruar një rritje e lehtë e numrit të autoriteteve publike në krahasim me vitin e mëparshëm, për shkak të proceseve ristrukturuese në disa prej tyre apo krijimit me ligj/akt nënligjor të institucioneve të reja. Në total, Zyra e Komisonerit ka monitoruar dhe vlerësuar transparencën proaktive të 367 autoriteteve publike, nga 355 që ky numër rezultoi për vitin 2024. Zyra e Komisionerit konstatoi se të gjitha këto autoritete publike të monitoruara (367) kanë caktuar koordinatorin. Të dhënat e koordinatorëve janë publikuar dhe përditësuar gjithashtu nga ana e Zyrës së Komisionerit në portalin pyetshtetin.al.
Nënprodukti B: Janë monitoruar (367 AP të monitoruara për program dhe regjistër + 117 të thelluara me inspektim dhe zbatim rekomandimi), duke plotësuar mbi 100% produktin. Krahasuar me një vit më parë për të njëjtën periudhë ka një rritje, pasi  janë  kryer më shumë inspektime të thelluara dhe për zbatimin e rekomandimeve. Autoritetet janë në monitorim të vazhdueshëm mbi plotësimin e të gjithë elementëve të ligjit nr.119/2014 “Për të drejtën e informimit”, i ndryshuar.
· Të tjera aktivitete në funksion të rritjes së transparencës 

· Kërkesa nëpërmjet regjistrit 
Një tjetër detyrim ligjor për autoritetet publike dhe koordinatorët e tyre është mbajtja dhe publikimi i Regjistrit të Kërkesave dhe Përgjigjeve. Përmes monitorimit të vazhdueshëm online, Zyra e Komisionerit ka synuar që të sigurojë që informacioni dhe dokumentacioni të jetë i përditësuar, i plotë dhe lehtësisht i aksesueshëm për qytetarët, në përputhje me standardet e përcaktuara në Urdhrin nr. 188/2020 “Për miratimin e Regjistrit të kërkesave dhe përgjigjeve të rishikuar. Gjatë vitit 2025, Zyra e Komisionerit ka monitoruar 367 autoritete publike qendrore dhe të varësisë në lidhje me përditësimin e regjistrit të kërkesave dhe përgjigjeve bazuar në Urdhrin nr. 188, datë 18.12.2020 “Për miratimin e Regjistrit të Kërkesave dhe Përgjigjeve të Rishikuar”, i ndryshuar. Zyra e Komisionerit konstatoi se të gjitha këto autoritete publike të monitoruara (367) kanë caktuar koordinatorin. Të dhënat e koordinatorëve janë publikuar dhe përditësuar gjithashtu nga ana e Zyrës së Komisionerit në portalin pyetshtetin.al. Për vitin 2025, rezulton se  348  autoritete publike mbajnë dhe përditësojnë Regjistrin. Në dhjetor 2025 Zyra e Komisionerit miratoi urdhrat si vijon:

· Urdhri nr. 280/2025 “Për miratimin e Modelit të Programit të Transparencës për Autoritetet Publike”;
· Urdhri nr. 281/2025 “Për miratimin e Modelit të Programit të Transparencës për Njësitë e Vetëqeverisjes Vendore”.
Në Programin model të Transparencës për autoritetet publike pasqyrimi i vendimmarrjes institucionale konsiderohet si një nga mekanizmat kryesorë të monitorimit të veprimtarisë publike. Miratimi i këtyre programeve të përmirsuara model konsolidon përvojën pozitive të zbatimit të transparencës proaktive, rrit përdorueshmërinë e informacionit publik dhe e shndërron transparencën në një instrument më efikas në shërbim të qytetarëve, shoqërisë civile, medias dhe institucioneve publike. Të dy modelet e Programeve të Transparencës janë publikuar në faqen zyrtare në lidhjen https://idp.al/programi-model-i-transparences-per-autoritetet-publike/.
· Aktivitete të tjera mbështetëse. 
Zyra e Komisionerit ka përmbushur raportimin vjetor në Strategjinë Ndërsektoriale Kundër Korrupsionit, si dhe raportimet për progresin e “Udhërrëfyesit për Reformën në Administratën Publike”, në Paketën e Semestrit të Integrimit Evropian (PSIE) për vitin 2024, për Kapitullin 10 si dhe hartimin e Pozicionit Negociues për Clusterin 3, pjesë e të cilit është edhe Kapitulli 10. Komisioneri për të Drejtën e Informimit dhe Mbrojtjen e të Dhënave Personale është anëtar i Komitetit Ekzekutiv të Konferencës Ndërkombëtare të Komisionerëve për të Drejtën e Informimit (ICIC) që prej vitit 2021. ICIC përbën forumin më të rëndësishëm të bashkëpunimit ndërmjet autoriteteve rregullatore për të drejtën e informimit dhe transparencën në nivel global. Në dhjetor 2024, Zyrës së Komisionerit iu ngarkua nga Komiteti Ekzekutiv detyra e Presidencës dhe Sekretariatit të Përkohshëm të ICIC. Detyrë kjo që u ushtrua me përgjegjësi nga ana Zyra e Komisionerit duke organizuar dhe drejtuar punën me organizimin, planifikimin dhe përgatitjen e agjendave të 5 takimeve të Komitetit Ekzekutiv dhe 6 takimeve të Komitetit të Planifikimit për edicionin e konferencës së Berlinit. Zyra e Komisionerit u angazhua aktivisht për organizimin dhe zhvillimin e programit dhe veprimtarisë së edicionit të XVI-të i ICIC i cili u zhvillua në Berlin nga data 23–25 qershor 2025. Ky aktivitet i rëndësishëm ndërkombëtar mblodhi së bashku përfaqësues të institucioneve të pavarura, organizatave të shoqërisë civile dhe ekspertë të së drejtës së informimit nga e gjithë bota, për të diskutuar çështje kyçe që lidhen me transparencën, llogaridhënien dhe të drejtën e qytetarëve për akses në informacionin publik. Konferenca kulmoi me një sesion të mbyllur më 25 qershor, gjatë të cilit u zhvillua zgjedhja e Komisionerit Shqiptar për të Drejtën e Informimit dhe Mbrojtjen e të Dhënave Personale si Kryesues i ri dhe Sekretariat i ICIC për periudhën 2025–2027. Ky përbën një moment kyç për drejtimin dhe forcimin e këtij rrjeti global, me Komisionerin Shqiptar që merr zyrtarisht drejtimin e ICIC për një mandat të plotë dyvjeçar. Zgjedhja e Shqipërisë në krye të ICIC konfirmon rolin në rritje të vendit tonë në arenën ndërkombëtare, si dhe konsolidimin e transparencës dhe qeverisjes së mirë. 

Në zbatim të ligjit nr. 33/2022 “Për të dhënat e hapura dhe ripërdorimin e informacionit të sektorit publik” për vitin  2025  Zyra e Komisionerit ka bashkëpunuar me organet e sektorit publik për ndërgjegjësimin e tyre për zbatimin e ligjit nr. 33/2022 me qëllim publikimin e "Listës së dokumenteve ekzistuese që mund të ofrohen në formatin e të dhënave të hapura". Zyra e Komisionerit, në ushtrim të kompetencave të përcaktuara nga ligji nr. 33/2022, ka luajtur një rol aktiv në hartimin dhe miratimin e akteve nënligjore, me qëllim plotësimin e kuadrit rregullator në përputhje me detyrimet e integrimit evropian dhe me përafrimin e acquis communautaire.
[bookmark: _Hlk218757919]Në kuadër të ofrimit të mbështetjes praktike, Zyra e Komisionerit përmes komunikimit me  organet e sektorit publik ka nxitur  publikimin e listës së dokumenteve ekzistuese që mund të ofrohen në formatin e të dhënave të hapura si dhe ka qartësuar detyrimet ligjore për të  promovuar të drejtën për ripërdorimin e dokumenteve publike. Në vijim të këtij procesi u është përcjellë komentari mbi kuptimin dhe zbatimin e ligjit për të dhënat e hapura dhe ripërdorimin e informacionit në sektorin publik si dhe pyetësori mbi ecurinë e zbatimit të ligjit. Pas përpunimit të përgjigjeve të pyetësorit, rezultoi se nga 312 organe të sektorit publik dhe sipërmarrje shtetërore, 240 i janë përgjigjur, 187 kanë krijuar në faqen e tyre zyrtare rubrikën “Open Data/Të dhëna të hapura” ku kanë publikuar listën e dokumenteve të hapura, dhe 194 kanë caktuar personin e kontaktit për të dhënat e hapura. 

Në aspektin rregullator, në zbatim të ligjit nr. 33/2022, janë zhvilluar aktivitetet si më poshtë:
· [bookmark: _Hlk209167764]Në zbatim të nenit 11 dhe nenit 22 të ligjit nr. 33/2022 “Për të dhënat e hapura dhe ripërdorimin e informacionit të sektorit publik”, Komisioneri për të Drejtën e Informimit dhe Mbrojtjen e të Dhënave Personale dhe Ministri i Ekonomisë, Kulturës dhe Inovacionit kanë miratuar Udhëzimin e përbashkët nr. 2, datë 06.2.2025 “Për miratimin e Licencës Standarde të Ripërdorimit të Informacionit të Sektorit Publik” i cili është publikuar në Fletoren Zyrtare nr. 29 datë 13.02.2025.
· Në zbatim të nenit 17 të ligjit nr. 33/2022 “Për të dhënat e hapura dhe ripërdorimin e informacionit të sektorit publik”, Autoriteti Shtetëror për Informacionin Gjeohapësinor i cili është institucioni përgjegjës për kategorinë e të dhënave me vlerë të madhe “Gjeohapësinore” dhe “Mjedisore dhe vëzhgimit të tokës” ka përgatitur dhe dërguar për mendim pranë Zyrës së Komisionerit draft Udhëzuesin “Për përcaktimin e grupeve specifikë të të dhënave me vlerë të madhe në fushat “gjeohapësinore” dhe “mjedisore dhe vëzhgimit të tokës”. 
[bookmark: _Hlk218694396]Pas dërgimit të kontributit të Zyrës së Komisionerit është miratuar nga ASIG Udhëzimi “Për përcaktimin e grupeve specifikë të të dhënave me vlerë të madhe në fushat “gjeohapësinore” dhe “mjedisore dhe vëzhgimit të tokës”, datë 28.05.2025. Ky akt vjen në përafrim me Rregulloren zbatuese të Komisionit Evropian 2023/138/BE, të datës 21 dhjetor 2022, që përcakton një listë të grupeve specifike të të dhënave me vlerë të madhe dhe masat për publikimin dhe ripërdorimin e tyre. Në kuadër të zbatimit të ligjit për të dhëna të hapura dhe ripërdorimin e informacionit nga sektori publik, gjatë vitit  2025, Zyra e Komisionerit ka bashkëpunuar ngushtë me projektin "Bashkimi Evropian për Qeverisjen e Mirë", në një komponent të posaçëm që synonte rritjen e kapaciteteve institucionale të stafit dhe përfaqësuesve të organeve të sektorit e sipërmarrjeve publike për zbatimin në praktikë të ligjit. Rezultati më i rëndësishëm i këtij bashkëpunimi ishte hartimi dhe publikimi i “Komentarit mbi kuptimin dhe zbatimin e ligjit për të dhënat e hapura dhe ripërdorimin e informacionit sektorin publik”, një produkt institucional i Zyrës së Komisionerit me kontributin edhe të ekspertëve të projektit të Bashkimit Evropian. Për vitin 2025, Zyra e Komisionerit ka marrë pjesë dhe organizuar shumë takime e trajnime, përfaqësime brenda e jashtë vendit, me përfaqësues të organizatave të shoqërisë civile dhe medias investigative, bashkëpunimin dhe përfaqësimin në kuadër të shumë projekteve, të organizuara, me fokus shtimin e përpjekjeve për konsolidimin e kulturës së llogaridhënies dhe transparencës së autoriteteve publike. Në kuadër të procesit të ndërgjegjësimit të organeve të sektorit publik, në muajin qershor 2025, është miratuar Misioni i ekspertëve TAIEX, me objekt “Zbatimi dhe implementimi i ligjit për të dhënat e hapura” si nga stafi i Zyrës së Komisionerit ashtu  nga organet e sektorit publik dhe sipërmarrjet publike. Si rezultat i këtij bashkëpunimi janë zhvilluar trajnime me ekspertë të huaj të cilat u fokusuan te rritja e kapaciteteve të përfaqësuesit e organeve të sektorit publik si dhe të stafit të Zyrës së Komisionerit për zbatimin praktik të ligjit. Të gjitha pjesëmarrjet në  aktivitetet kombëtare e ndërkombëtare do ti gjeni të  publikuara në faqen zyrtare www.idp.al 

MBROJTJA E TË DHËNAVE PERSONALE 

· Nënprodukti C: Mbikëqyrje dhe inspektime, i ndryshuar, (Inspektime mbi bazë ankese dhe kryesisht +-60),  

Gjatë vitit 2025, DPMDHP ka zhvilluar gjithsej 93 procedura hetimi administrativ. Prej tyre, 18 hetime janë iniciuar në vijim të ankesave të paraqitura nga qytetarët, ndërsa 75 hetime janë ndërmarrë me iniciativë të Zyrës së Komisionerit (ex-officio), në ushtrim të kompetencave të saj mbikëqyrëse. Sa i përket shpërndarjes sipas kategorisë së kontrolluesve, 29 procedura hetimi administrativ janë zhvilluar ndaj kontrolluesve publikë, ndërsa 64 procedura ndaj kontrolluesve privatë, me qëllim verifikimin e përputhshmërisë së veprimtarisë  së tyre përpunuese në raport me legjislacionin për mbrojtjen e të dhënave personale. 

Sa i përket sferave të veprimtarisë, Sektorët kryesorë në të cilët janë zhvilluar inspektime dhe hetime administrative gjatë vitit 2025 janë si më poshtë:
· Sektori shëndetësor (klinika dentare, laboratorë mjekësorë);
· Sektori bankar; 
· Sektori i transportit;
· Sektori arsimor (universitete private dhe publike);
· Sektori i shërbimeve TIK dhe telekomunikacionit;
· Organizata jofitimrurëse (OJF); 
· Instituti i Mjekësisë Ligjore;
· Qendra Pritëse për Azil;

Në kuadër të inspektimeve pranë autoriteteve kompetente dhe strukturave të tjera publike janë realizuar:
· Prokuroria;
· Drejtoria e Përgjithshme e Shërbimit të Provës;
· Degët Territoriale të Shërbimit të Provës;
· Verifikime të zbatimit të rekomandimeve.

Hetimet administrative janë zhvilluar kryesisht në qytetin e Tiranës, si edhe në disa rrethe të tjera të vendit, përshirë Korçë, Vlorë, Shkodër, Elbasan, Durrës, Fier, Gjirokastër, Berat, etj, duke siguruar kështu një shtrirje territoriale të gjerë të veprimtarisë inspektuese.
Në zbatim të kompetencave që i jep ligji nr. 124/2024 “Për mbrojtjen e të dhënave personale”,  Komisioneri është shprehur me:
· 46 Rekomandime;
· 1 Urdhër (për korrigjimin e të dhënave personale);
· 4 Vendime gjobe që korrespondojnë me 12 Sanksione administrative;
· Janë zhvilluar 50 seanca dëgjimore, pas përfundimit të hetimeve administrative.
Transferimi ndërkombëtar
Gjatë vitit 2025, janë trajtuar gjithsej 13 (trembëdhjetë) kërkesa për transferim ndërkombëtar të të dhënave personale drejt vendeve që nuk ofrojnë një nivel të mjaftueshëm mbrojtje të të dhënave personale, sipas kuptimit të legjislacionit në fuqi. Pas shqyrtimit të plotë administrativ dhe ligjor të dokumentacionit të paraqitur, si dhe vlerësimit të masave mbrojtëse dhe garancive të ofruara nga kontrolluesit, Zyra e Komisionerit ka dalë me 3 (tre) vendime për lejimin e transferimit ndërkombëtar të të dhënave personale, në sektorin bankar. Këto vendime janë marrë në përputhje me kriteret ligjore dhe standardet e mbrojtjes së të dhënave personale, duke siguruar që transferimet të realizohen vetëm në rastet kur janë garantuar në mënyrë të mjaftueshme të drejtat dhe liritë themelore të subjekteve të të dhënave.
Nënprodukti C: (Inspektime mbi bazë ankese dhe kryesisht), janë realizuar 93 inspektime, pa përfshirë veprime të tjera vendime, rekomandime, sanksione, urdhërime duke realizuar mbi 100 % të numrit të planifikuar vjetor. Krahasur me të njejtën periudhë të vitit të kaluar ka një rritje prej 16 inspektime më shumë. 

-Nënprodukti D. Ankesa të trajtuara ( nr.rreth +- 400),   
Gjatë vitit 2025, janë trajtuar gjithsej 854 ankesa të paraqitura nga qytetarë dhe subjekte të të dhënave, të cilat kanë pasur si objekt çështje që lidhen me zbatimin e legjislacionit në fuqi për mbrojtjen e të dhënave personale. Ankesat kanë qënë kryesisht të lidhura me ushtrimin dhe respektimin e të drejtave të subjekteve të të dhënave personale, ndër të cilat veçohen:
· ushtrimi i së drejtës për akses, informim, korrigjim dhe fshirje të të dhënave personale;
· përhapja dhe vënia në dispozicion e të dhënave personale, pa pëlqimin e subjektit të të dhënave;
· përpunimi i të dhënave personale në kundërshtim me parimet e ligjshmërisë;
· publikimi dhe përhapja e të dhënave personale në media dhe portale online;
· vendosja dhe përdorimi i sistemeve të monitorimit me kamera në ambiente publike dhe private, pa respektimin e kritereve ligjore;
· marketingu i drejtpërdrejtë dhe komunikimet e pakërkuara, kryesisht përmes telefonatave;
· tejkalimi i afateve ligjore për ruajtjen e të dhënave personale, përtej qëllimit për të cilin ato janë mbledhur dhe përpunuar.
Synimi kryesor ka qenë zbatimi i ligjit “Për mbrojtjen e të dhënave personale”, dhe akteve të miratuar nga Komisioneri në lidhje me mbledhjen përpunimin, ruajtjen dhe sigurinë e të dhënave personale. Bazuar në këto të dhëna, rezulton se numri i ankesave të ardhura në adresë të Komisionerit, është mjaftueshëm në trendin rritës, krahasuar me të  njëjtën periudhë të një vit më parë, ku u regjistruan 298 ankesa, por edhe me atë të planifikuarin e pritshëm deri në fund vit. Plotësimi i këtij treguesi konfirmon rëndësinë që individët  po i kushtojnë kontrollit dhe mbrojtjes së të dhënave të tyre personale.  

Nënprodukti D: (Ankesa të trajtuara), janë trajtuar nga ana sasiore 854 ankesa. Krahasuar me periudhën respektive të një viti më parë kemi një trend rritës/dyfishim të ankesave që do të thotë se qytetarët/subjektet e ankesave janë tashmë të ndërgjegjësuar dhe mirëinformuar për mbrojtjen e të dhënave të tyre, por edhe në rritje të besimit të garantuesit ligjor si Zyra e Komisionerit, e cila trajton në kohë çdo ankesë, duke venë në  vend të drejtat e cënuara. 

· Aktivitete të tjera mbështetëse 
Zyra e Komisionerit, me rastin e 28 Janarit, Diës Ndërkombëtare të Mbrojtjes së të dhënave personale (Privacy day), ka zhvilluar aktivitet ndërgjegjësuese për përfaqësues drejtues të arsimit të lartë, të mesëm dhe prindër e mësues, me fokus rëndësinë e respektimit të privatësisë, ruajtjes dhe mbrojtjes së të dhënave personale. Gjatë kësaj periudhe kanë qenë të shumta takimet brenda apo jashtë vendit, për zbatimin e detyrimeve ligjore brenda fushës së përgjegjësisë, të financuar nga Buxheti i shtetit. Në kuadër të plotësimit të detyrimit të caktimit të Nëpunësit të Mbrojtjes së të dhënave personale (DPO) vlen të evidentohen takimet e orgnizuara lidhur me forcimin e rolit të DPO, të caktuar në kontrolluesit publik e privat, duke krijuar nje rrjet bashkëpunimi midis tyre dhe Zyrës së Komisionerit. Në këtë kuader janë organizuar trajnime dhe takime të shumta, në bashkëpunim edhe me Organizatën Shqiptare për Zhvillim të Qëndrueshëm (ASDO), ku u zhvillua trajnimi “Training of Trainers” (ToT), në kuadër të projektit “Safe Data Albania”, me mbështetjen e programit SMART Balkans të financuar nga Qeveria e Norvegjisë. Ndërkohë janë organizuar aktivitete mbi Rolin dhe Detyrat e Oficerit për Mbrojtjen e të Dhënave”, me qëllim sqarimin dhe thellimin e njohuritë mbi detyrat, kompetencat dhe përgjegjësitë e DPO-ve në përputhje me ligjin e ri, duke nxitur zbatimin korrekt të dispozitave ligjore. Zyra e Komisionerit në bashkëpunim me Institucionin e Arsimit të Lartë “Kolegji Universitar i Biznesit”, kanë nisur në muajin korrik por edhe në vijim trajnime për formimin dhe certifikimin profesional të DPO-ve. Trajnimet  kanë për qëllim përgatitjen e specialistëve të kualifikuar, përgjegjës për mbrojtjen e të dhënave në institucionet publike dhe subjektet private. Pas përfundimit me sukses të programit,  pjesëmarrësit janë pajisur me certifikata profesionale, të vlefshme për ushtrimin e funksionit të DPO në institucionin përkatës.
Të gjitha aktivitetet e Zyrës së Komisionerit, i gjeni të publikuar në faqen zyrtare ëëë.idp.al  
Një tjetër aktivitet që mbështet të dy shtyllat për garantimin e dy të drejtave është Shërbimi ligjor.
Gjatë periudhës së raportimit, janë evidentuar realizimet për proceset si më poshtë:
· Hartimi i dokumenteve 

· Është hartuar Raporti Vjetor 2024 mbi veprimtarinë e Zyrës së Komisionerit për të Drejtën e Informimit dhe Mbrojtjen e të Dhënave Personale drejtuar Kuvendit.
· Është hartuar programi i punës për vitin 2025, për veprimtarinë e punës së Zyrës së Komisionerit.
· Janë hartuar 10 aktet nënligjore në zbatim të ligjit nr.124/2024 “Për mbrojtjen e të dhënave personale”, dhe janë botuar në Fletoren Zyrtare.
· Është përditësuar Aneksit I, i Udhëzimit të Përbashkët të Ministrit të Brendshëm dhe Komisionerit për të Drejtën e Informimit dhe Mbrojtjen e të Dhënave Personale nr. 463/2020, i ndryshuar “Për përcaktimin e institucioneve dhe organeve që marrin të dhëna personale nga Shërbimi i Gjendjes Civile, si dhe mënyrën, llojin dhe sasinë e informacionit që duhet të marrin”. 
· Raportime të shumta në kuadër të angazhimeve në procesin e integrimit evropian, kontributit për Progres Raportit 2025 apo zbatimit të objektivave të Strategjive ndërsektoriale ku Zyra e Komisionerit ka rolin e saj. 
· Raportime në zbatim të Vendimit të Kuvendit të Republikës së Shqipërisë nr.134/2018 “Për miratimin e Manualit të Monitorimit Vjetor dhe Periodik”, mbi nivelin e zbatimit të rekomandimeve të lëna nga Zyra e Komisionerit, për autoritet publike si dhe statusin e zbatueshmërisë së tyre për periudhat raportuese 2025 si dhe raportime ne kuadër të zbatimit të rezolutës së Kuvendit.
· Për vitin 2025 Zyra e Komisionerit ka përmbushur me sukses masat e parashikuara në planet e Veprimit të Strategjive ku ka detyrime për permbushje të objektivave specifikë.   
· Për periudhën raportuese, është siguruar dhënia e kontributit dhe pjesëmarrja aktive në forume dhe rrjete ndërkombëtare të bashkëpunimit në fushat e së drejtës për informim dhe mbrojtjen e të dhënave personale (17 përfaqësime në rrjetin ndërkombëtar). 


· Dhënie mendimi/opinione ligjore 
Gjatë vitit 2025, Zyra e Komisionerit ka dhënë mendim për 111 akte rregullative, vlerësime dhe opinione ligjore. Në këtë kuadër, Zyra e Komisionerit ka shqyrtuar dhe ka dhënë mendim për 35 akte, përfshirë 19 projektvendime, 4 projektligje, 5 projektmarrëveshje, 3 marrëveshje ripranimi, 1 draft-memorandum, 1 projekturdhër dhe 2 projektudhëzime, të cilat parashikonin, drejtpërdrejt ose tërthorazi, përpunimin e të dhënave personale. Vlerësimi i këtyre akteve është fokusuar në respektimin e parimeve themelore të përpunimit të të dhënave personale, në qartësimin e roleve dhe përgjegjësive të subjekteve përpunuese, si dhe në garantimin e masave të përshtatshme teknike dhe organizative për mbrojtjen e të dhënave. Njëkohësisht, janë dhënë 76 opinione ligjore për projekte dhe nisma të paraqitura nga kontrollues të sektorit publik dhe privat,. Këto opinione kanë shërbyer si instrument orientues për kontrolluesit, duke ndihmuar në harmonizimin e praktikave të tyre me kërkesat e ligjit si dhe në rritjen e sigurisë juridike dhe transparencës në proceset përpunuese. Kjo veprimtari është udhëhequr nga fryma e zbatimit të standardeve të GDPR në legjislacionin shqiptar, ku parimet e përgjegjshmërisë, integritetit, konfidencialitetit apo i sigurisë së të dhënave kanë qënë fokus kryesor në këtë drejtim.  
 
IV.1 Performanca e treguesve të programit 
Për vlerësimin e ecurisë së institucionit në raport me objektivat strategjikë dhe operacionalë, listojmë realizimin e treguesve të performancës, për sa ka qenë e mundur në periudhën e raportimit. 
   
· Përqindja/Numri i vendimeve të Komisionerit të lëna në fuqi nga gjykata kundrejt totalit
Ky tregues i realizuar apo në pritshmëri të gjykimit, deri në 90 %, vlerësohet në trend tepër pozitiv krahasimisht me target planin e këtij treguesi, parashikuar në masën 85 %. Zyra e Komisionerit ka qenë palë në 31 procese gjyqësore pranë Gjykatës Administrative të Shkallës së Parë Tiranë, për çështje me objekt legjislacionin për të drejtën e informimit.
Bazuar në të dhënat statistikore, rezulton se nga 16 procese gjyqësore të përfunduara gjatë vitit 2025, Gjykata Administrative e Shkallës së Parë ka pranuar 3 padi dhe pjesërisht 2 padi të tjera si dhe janë rrëzuar 5 kërkesë padi. Gjithashtu, deri në dhjetor 2025, janë ende 15 çështje gjyqësore në proces, objekt shqyrtimi nga ana e gjykatës. Përgjatë vitit 2025, Zyra e Komisionerit ka qenë palë në 20 procese gjyqësore pranë Gjykatës Administrative të Shkallës së Parë, Tiranë dhe Gjykatës së Shkallës së Parë të Juridiksionit të Përgjithshëm, Tiranë, për çështje me objekt legjislacionin për mbrojtjen e të dhënave personale. Në 13 prej këtyre çështjeve, gjykata ka vendosur rrëzimin e kërkesëpadisë, duke lënë në fuqi vendimmarrjen e Komisionerit. Për njërën prej tyre, gjykata ka vendosur pranim të pjesshëm të padisë. Vlen të theksohet se, vetëm në një rast, gjykata ka vendosur pranimin e padisë. Gjithashtu, deri në dhjetor 2025, janë ende 5 çështje gjyqësore në proces, objekt shqyrtimi nga ana e gjykatës. 
Në nivel operacional:

· Përqindja e numrit të Autoriteteve Publike me program transparence të publikuar, sipas formatit të miratuar nga Komisioneri dhe të përditësuar me informacion kundrejt totalit të institucioneve.  
Lidhur me këtë  tregues, konstatohet se treguesi është realizuar në masëen 97 % përkundrejt totalit të institucioneve, sikurse detajohet me poshtë. Gjatë kësaj periudhe është regjistruar një rritje e lehtë e numrit të autoriteteve publike në krahasim me vitin e mëparshëm, për shkak të proceseve ristrukturuese në disa prej tyre apo krijimit me ligj/akt nënligjor të institucioneve të reja. Në total, Zyra e Komisonerit ka monitoruar dhe vlerësuar transparencën proaktive të 367 autoriteteve publike, nga 355 që ky numër rezultoi për vitin 2024. Nga monitorimi rezulton se  357 autoritete publike kanë të publikuar në faqet zyrtare në internet Programin e Transparencës. Zyra e Komisionerit konstatoi se të gjitha këto autoritete publike të monitoruara (367) kanë caktuar koordinatorin. Të dhënat e koordinatorëve janë publikuar dhe përditësuar gjithashtu nga ana e Zyrës së Komisionerit në portalin pyetshtetin.al.
Një tjetër detyrim ligjor për autoritetet publike dhe koordinatorin është mbajtja dhe publikimi i Regjistrit të kërkesave dhe përgjigjeve. Nëpërmjet monitorimit të rregullt online, Zyra e Komisionerit ka synuar që të sigurojë se informacioni/dokumentacioni është i përditësuar dhe i aksesueshëm me lehtësi për qytetarët, sipas standardit të përcaktuar në Urdhrin nr. 188/2020 “Për miratimin e Regjistrit të kërkesave dhe përgjigjeve të rishikuar”. Për vitin 2025, rezulton se  348  autoritete publike mbajnë dhe përditësojnë Regjistrin. 
 
· Niveli i zbatimit të akteve të Komisionerit lidhur me të drejtën e informimit kundrejt totalit. 
Ky tregues është plotësuar në mbi 90 %, e cila tregon një ecuri shumë pozitive të trajtimit dhe tendencës së përmirësimit të treguesve të transparencës proaktive të autoriteteve publike, pasi qytetarët kanë marrë përgjigje pozitive lidhur me ankesat e trajtuara. 
   
· Përqindja e grave në poste drejtuese në raport me totalin e posteve drejtuese në shërbimin civil në KDIMDP.  
Lidhur me këtë tregues, të dhënat flasin për një trend tepër pozitiv, ku nga 8 pozicione të nivelit të lartë drejtues 87% janë gra 

V. Të ardhurat nga sanksionet/gjoba  
Gjatë  periudhës raportuese, janë ekzekutuar 16 vendime gjobe për vendime të dhëna në vitet 2016-2025, në zbatim të legjislacionit për të drejtën e informimit dhe mbrojtjen e të dhënave personale. Ekzekutimi i sanksioneve arkëtohet 100% në buxhetin e shtetit, kryesisht përmes pagesave vullnetare nga kontrolluesit, duke reflektuar nje nivel te mire te efektivitetit te procesit te njoftimit dhe zbatimit te vendimeve administrative.  Nga këto 16 vendime të ekzekutuara, rezulton se 4 prej tyre janë ekzekutuar nëpërmjet Zyrës Përmbarimore, në vlerën 260.000 lekë për sanksionet e mbartura nga vitet paraardhëse dhe 12 prej tyre janë ekzekutuar vullnetarisht, në vlerën 1.050.000 lekë, kryesisht për gjobat e vitit 2024.  Ky trend ka ndikuar pozitivisht në përmirësimin e normës së arkëtimit në kohë, uljen e nevojës për procedura përmbarimore dhe reduktimin e kostove administraive të lidhura me ndjekjen e  detyrimeve të papaguara. Si rezultat, është rritur eficensa e përgjithshme e procesit të mbledhjes së të ardhurave nga gjobat dhe është forcuar zbatueshmëria e masave administrative. Për periudhën e raportimit 2025,   sanksionet e vendosura në shkelje të legjislacioneve në fushën e përgjegjësisë, janë në    vlerën 5.350.000  lekë.
VI. Problematikat, masat dhe Rekomandimet
Megjithëse pjesa më e madhe e treguesve është realizuar sipas planit, gjatë periudhës janë identifikuar disa problematika  që kanë ndikuar në ecurinë e punës, konkretisht:
· ngarkesa e lartë e punës në raport me burimet njerëzore të disponueshme;
· mungesa e stafit mbështetës në disa procese që kërkojnë volum të madh administrimi;
· vonesa në sigurimin e dokumentacionit nga struktura të tjera apo institucione të jashtme;
· nevoja për përmirësim të qarkullimit të informacionit dhe standardizimit të dokumenteve;
· vonesa  në procesin e prokurimeve dhe mos-ekzekutime të pagesave brenda vitit buxhetor 2025, të adresuara pranë Ministrisë së Financave.
· rritja e kërkesave emergjente, të cilat kanë devijuar planifikimin fillestar të punës dhe /ose ndryshim të regjistrit të parashikimeve të prokurimeve publike. 
Këto problematika, megjithatë, janë menaxhuar me organizim të brendshëm dhe me rishpërndarje të prioriteteve, duke garantuar vijimësinë e punës dhe përmbushjen e detyrimeve kryesore. Këto çështje veç adresimit, kërkojnë ndërmarrjen e hapave administrative, dhe  veprime  konkrete,  duke   forcuar mbikëqyrjen e vazhdueshme  të fondeve të alokuara, planifikimit në kohë të shpenzimeve dhe procedurave prokuruese,  finalizimit të shërbimeve dhe egzekutimi i pagesave brenda vitit buxhetor. 
[bookmark: _GoBack]Për periudhën në vijim rekomandohet:
· rishikimi i planifikimit të brendshëm të punës;
· forcimi i bashkëpunimit ndërstrukturor për proceset që kërkojnë ndërveprim;
· standardizimi i modeleve të dokumentacionit dhe raportimit;
· analizimi i nevojave për burime njerëzore shtesë në raport me ngarkesën e punës.
Në përfundim, Zyra e Komisionerit ka arritur të realizojë me sukses objektivat kryesore të parashikuara për periudhën raportuese, duke ruajtur balancën mes performancës financiare dhe asaj operacionale. Përmirësimi i vazhdueshëm kërkon rritje të koordinimit, përmirësim të planifikimit të punës dhe forcim të burimeve mbështetëse për të përballuar volumin e detyrave. Zbatimi i rekomandimeve të mësipërme pritet të përmirësojë më tej efiiencën dhe cilësinë e aktiviteteve e shërbimeve.

SEKRETAR I PËRGJITHSHËM

